LAMPIRAN A

HEBAHAN KEKOSONGAN JAWATAN
SEBAGAI PENYANDANG KURSI TUN ABDUL RAZAK OHIO UNIVERSITY,
AMERIKA SYARIKAT

Kementerian Pendidikan Malaysia mempelawa semua ahli akademik yang layak untuk
mengisi kekosongan jawatan Penyandang Kursi Tun Abdul Razak (TARC) Ohio
University, Amerika Syarikat.

LATAR BELAKANG

Kursi Tun Abdul Razak Ohio University, Amerika Syarikat telah ditubuhkan pada bulan
Mac 1980 berasaskan kepada perjanjian yang dimeterai antara kerajaan Malaysia
dengan Ohio University, Amerika Syarikat. Kursi ini ditubuhkan bagi menyediakan
peluang kepada ahli-ahli akademik di Malaysia untuk mengajar dan menjalankan
penyelidikan di Amerika Syarikat serta menyebarkan pengetahuan kepada pelajar-
pelajar di Amerika Syarikat mengenai sejarah, kebudayaan, ekonomi, kehidupan sosial
dan politik Malaysia. Penubuhan kursi ini juga bertujuan untuk mengeratkan lagi
hubungan antara Malaysia dan Amerika Syarikat yang telah sedia terjalin serta
membuka peluang yang lebih luas untuk menjalinkan kerjasama dalam bidang
pendidikan. Sehingga kini, seramai 15 orang ahli akademik telah dilantik untuk
menyandang jawatan ini.

TANGGUNGJAWAB PENYANDANG KURSI

Penyandang Kursi bertanggungjawab menggalakkan kesedaran dan pemahaman yang
lebih luas di Amerika Syarikat mengenai Malaysia, bahasa, sejarah, penduduk,
ekonomi, politik, kebudayaan, masyarakat, geografi serta bidang khusus dalam bidang
kepakarannya.

Secara umumnya, Penyandang Kursi mempunyai tugas dan tanggungjawab seperti
berikut :

a) Menjalankan penyelidikan dalam bidang kepakaran Penyandang Kursi
serta menggalakkan penyelidikan dan pengumpulan sumber penyelidikan,
dalam satu bidang atau lebih berkaitan dengan Pengajian Malaysia
selaras dengan keperluan di Ohio University;



b)

e)

Membantu dalam penyeliaan pelajar ljazah dan Pasca ljazah yang
menjalankan projek penyelidikan sekiranya relevan dengan Malaysia atau
hubungan dua hala antara Malaysia dengan Amerika Syarikat;

Perkongsian ilmu dan meneroka peluang-peluang kerjasama di Ohio
University dan institusi-institusi lain, agensi, yayasan dan jabatan kerajaan
di seluruh Amerika Syarikat dan peringkat antarabangsa dengan
menganjurkan kuliah dan seminar serta menghadiri persidangan dan
mesyuarat selaras dengan peranan TARC;

Mempromosi kajian dan mengumpulkan sumber penyelidikan bagi bidang
yang berkaitan dengan pengajian Malaysia dan bidang-bidang lain yang
berkaitan dengan TARC;

Membantu Ohio University dalam memperkukuhkan peluang untuk
kerjasama dengan institusi pendidikan tinggi Malaysia;

Mempertingkatkan kesedaran dan kefahaman serta memperkukuhkan
hubungan antara Malaysia dan Amerika Syarikat;

Mempertingkatkan jaringan penyelidikan dan peluang kerjasama di Ohio
University dengan memanfaatkan kepakaran dan jaringan kerjasama
antarabangsa dalam pelbagai bidang (interdisciplinary) di Ohio University;

Menyediakan dan menguruskan belanjawan tahunan untuk projek-projek
yang telah dirancang dan bertanggungjawab kepada projek-projek
tersebut dan semua perbelanjaan yang dikeluarkan; dan

Mengemukakan laporan setiap enam bulan dan laporan akhir pada akhir
tempoh perkhidmatan sebagai penyandang, laporan akhir merangkumi
ringkasan mengenai aktiviti-aktiviti utama serta pencapaian sepanjang
tempoh perkhidmatan penyandang. Laporan tersebut tidak terhad kepada
aktiviti penyelidikan, penyertaan dalam penganjuran, seminar, forum,
persidangan professional, penganugerahan dan pengiktirafan dan
penerbitan yang berkaitan dengan fungsi TARC.



COXNOh O =

KELAYAKAN

. Warganegara Malaysia;

Pensyarah atau cendekiawan bertaraf Professor/Professor Madya di Institusi
Pendidikan Tinggi (IPT) di Malaysia serta penyelidik yang berpengalaman dalam
bidang yang berkaitan;

Terbuka kepada semua bidang tetapi calon yang berjaya harus mempunyai
rekod kecemerlangan dalam satu atau lebih daripada yang berikut: pengajaran,
penyelidikan dan pemikiran kreatif dan inovasi, mendapatkan geran dari luar,
pembelajaran berdasarkan pengamalan dan hubungan kemasyarakatan,
dan/atau mempamerkan kepimpinan dalam kerjasama antarabangsa; dan

Selain daripada tanggungjawab akademik, Penyandang Kursi harus dapat
mempertingkatkan kesedaran dan pemahaman mengenai Malaysia di Amerika
Syarikat. Ini termasuklah aspek-aspek sejarah, ekonomi, politik, budaya,
masyarakat, geografi, bahasa, penerokaan bidang saintifik dan teknologi,
hubungan luar dan bidang-bidang lain yang berkaitan dengan Malaysia, dengan
penekanan kepada bidang pengkhususan penyandang.

GAJI & KEMUDAHAN *

Gaji sebanyak USD 70,000 setahun;

Insurans nyawa dan kesihatan bagi penyandang dan ahli keluarga;
Kediaman;

Kenderaan;

Pembantu penyelidik;

Tiket penerbangan ekonomi pergi-balik untuk Penyandang dan ahli keluarga,;
Kemudahan pendidikan bagi ahli keluarga;

Sokongan pentadbiran dan pejabat oleh Centre for International Sfudies; dan
Tuntutan lebihan bagasi dan elaun pakaian panas.

*Tertakluk kepada syarat



KEUTAMAAN DIBERIKAN KEPADA PEMOHON-PEMOHON BERIKUT:

1. Mempunyai perwatakan dan peribadi yang sesuai sebagai seorang Pegawai
Perwakilan Luar Negeri, berdikari dan boleh bekerja dengan pengawasan yang
minimum;

2. Mempunyai pengetahuan dan pengalaman tentang jenis kerja yang perlu
dilaksanakan seperti pengurusan dan pentadbiran pejabat, hal ehwal pelajar,
pengurusan kewangan dan akaun, tugas promosi dan pemasaran serta jaringan
kerjasama antarabangsa;

3. Mempunyai pengetahuan dan pengalaman berkaitan pengurusan, polisi dan hala
tuju pendidikan Malaysia; dan

4. Berkebolehan bertutur dengan fasih dan menulis dengan baik dalam Bahasa
Inggeris.

CARA MEMOHON

Semua permohonan hendaklah menggunakan Borang Permohonan yang boleh dimuat
turun melalui laman web Kementerian Pendidikan Malaysia (Sektor Pendidikan Tinggi)
laitu www.mohe.qgov.my.

DOKUMEN

PERMOHONAN HENDAKLAH DISERTAKAN DENGAN DOKUMEN-DOKUMEN
YANG TELAH DISAHKAN OLEH KETUA JABATAN SEPERTI BERIKUT:

1. Satu (1) salinan maklumat peribadi (Resume) dan Curriculum Vitae (CV)
yang terkini beserta pengalaman perkhidmatan terkini;

2. Satu (1) salinan sijil — sijil berkaitan yang disahkan;

3. Satu (1) salinan Laporan Pengisytiharan Harta yang disahkan oleh Ketua
Jabatan;

4. Satu (1) salinan Buku Rekod Perkhidmatan yang lengkap (awal perkhidmatan
sehingga yang terkini);

5. Satu (1) Laporan Kesihatan dari Hospital/Klinik Kesihatan Kerajaan Malaysia;dan

6. Salinan penerbitan penulisan akademik.
*Semua Dokumen perlu disahkan oleh Ketua Jabatan



Permohonan lengkap hendaklah dikemukakan kepada:

SETIAUSAHA BAHAGIAN

BAHAGIAN HUBUNGAN ANTARABANGSA,
KEMENTERIAN PENDIDIKAN MALAYSIA,

ARAS 14, NO 2, MENARA 2, JALAN P5/6, PRESINT 5,
62200 W.P PUTRAJAYA

TARIKH TUTUP PERMOHONAN

Tarikh tutup permohonan adalah pada 19 November 2018. Permohonan yang tidak

lengkap dan lewat diterima daripada tarikh yang dinyatakan tidak akan
dipertimbangkan.

TEMU DUGA

Hanya calon yang layak dan disenarai pendek sahaja yang akan dipanggil untuk ditemu
duga. Permohonan adalah dianggap tidak berjaya sekiranya pemohon tidak menerima

sebarang panggilan ke temuduga dalam tempoh satu (2) minggu daripada tarikh tutup
permohonan.

KEPUTUSAN
Keputusan temu duga hanya akan dimaklumkan kepada calon yang berjaya sahaja.
PERTANYAAN

Sebarang pertanyaan boleh dikemukakan kepada pihak Urusetia melalui e-mel
bha@mohe.gov.my .

Segala kerjasama dan perhatian YBhg. Tan Sri/ Dato’ Seri/ Datuk/ Dato’/ Datin/ Prof./
Dr./ Tuan/ Puan berkenaan perkara ini amat dihargai dan didahului ucapan terima
kasih.



